
Livel: B  

 

Plata de laur por l’ejam a usc  

 

Tëmp por s’arjigné ca: 10 menüc 

 

L’ejam a usc é partí sö te döes perts: te na pröma pert ciafëise n test ladin da lí 

y da capí cun cater domandes da arjigné ca por la secunda pert, la 

conversaziun a usc. Tla conversaziun a usc respognëise ales domandes y la 

comisciun pó ciamó Ves fá n valgönes domandes lëdies lapró. 

 

 

Storia dl alpinism y turism 1 

 

Danter le 19ejim y le 20ejim secul pón osservé tles valades ladines na gran cumpëda 2 

de scomenciadies: le turism se svilupëia, an fej la strada dles Dolomites, i crëps mët 3 

man da gní valorisá sciöche fontana de davagn importanta impede gní odüs, aladô 4 

dles cherdënzes popolares, sciöche posć spaventusc y da temëi. 5 

L’isolamënt devënta mënder y les strades y les ferates dëida la jënt da se möie plü 6 

saurí da n post al ater; an pó almanco somié y proieté por se instësc na vita 7 

desfarënta da chëra viüda dai neni, fata de usanzes, de stënta y sparagn. 8 

Le tëmp é bun por chi che á de gran idees y val’ pice meso, por chi che la vega n pü’ 9 

y che á le coraje da ti jí adincuntra al nü y da mudé prospetiva. 10 

Te vigni valada nen n’él de tai che mët man da fá i ostis, che laora sciöche hoteliers 11 

o te na ütia da munt o che devënta mënacrëp – fontanes de davagn nöies, che vëgn 12 

dal turism y che se svilupará tl dagní te dötes sües formes che acompagnëia o müda 13 

fora les fontanes de davagn tradizionales. 14 

N gran svilup á tla secunda pert dl Otcënt le fenomen di viagiadus y di esploradus, 15 

dantadöt inglesc, che vá intoronn a descurí les valades dles Dolomites sön müsc o 16 

ciavai o olach’ara vá ince cun na gücia. 17 

Ai vëgn mená intoronn da acompagnadus dl raiun, ai fej val’ arpizada y a ciasa 18 

publichëii spo sü diari de iade te foliec o libri fajon conësce insciö les Dolomites. 19 

Tosc do i viagiadus inglesc vëgn adalerch i alpinisć todësc y austriacs; atramënter co 20 

i sciori inglesc, por chi che le iade é na vacanza che ti dá l’ocajiun da imparé da 21 

conësce la contrada dles Dolomites te düc sü aspec, é le fin de chisc ultims dantadöt 22 

alpinistich y sportif. 23 

1.  Ciünes ê pa les scomenciadies danter le 19ejim y 20ejim secul tles valades 

ladines?  

 

2.  Ciüna ê pa la fontana de davagn nöia? 

 

3.  Che ê pa i pröms viagiadus che gnô tles valades dles Dolomites? 

 

4.  Ci importanza á pa le turism aldedaincö?  

 

5.  Domandes lëdies. 

 


